
İŞİN ÜMUMİ SƏCİYYƏSİ 
 

Mövzunun aktuallığı və işlənmə dərəcəsi.Məlumdur ki, ədə-
biyyatın predmeti insandır və bu insan anlayışının içində qadın həmişə 
ayrıca bir predmet-sahəyə çevrilmişdir. O, istər insanı dərk etməyə ça-
lışan bədii təfəkkürdə, istərsə də bədii materialı tədqiq edən elmi 
müstəvidə xüsusi bir mövzu-problem olmuşdur. Qadının  ictimai – so-
sial həyatda yeri sənətin əbədi və əzəli problemləri kimi bütün zaman-
lar üçün öz aktuallığını qoruyub saxlayır. Onu ən müxtəlif baxış bu-
caqlarından öyrənilməsi, bir fərd kimi onun əxlaqi  dünyasına xas olan 
xüsusiyyətlərin üzə çıxarması, ayrı–ayrı ictimai quruluş və sivilizasi-
yalarda qazanmış olduğu keyfiyyət və əlamətlərin tarixi – müqayisəli 
aspektdə araşdırılması prosesi hər zaman davam edir. 

Qadın insan konsepsiyasının həmişə aktuallıq qazanan prioritet 
sahələrindəndir. Buna görə də onun bədii mətndə öyrənilməsi ilə yana-
şı, həmin mətnlərin özünün də qadın mövzu-probleminin rakursundan 
tədqiqi əhəmiyyətli məsələlərdəndir. Çünki bədii mətn gerçəkliyi, 
həmdə subyektin bu gerçəkliyə münasibətini ortaya qoyaraq dövrün 
qadının müxtəlif  baxış bucaqlarından izləməyə şərait yaradır. Qadın 
mövzu-problemini və bu mövzu-problemi bədii tədqiq müstəvisinə çı-
xaran təfəkkürün onunla bağlı konsepsiyasını məzmunun mövzu, hadi-
sə, münasibət və düşüncə (kişi obrazlarının) kimi detalları ilə yanaşı, 
özündə ən çox ifadə edən məhz qadın obrazlarıdır.  Ona görə də qadın 
mövzu-probleminin qadın obrazına istinadən öyrənilməsi daha düzgün 
istiqamətdir.  

Tədqiqatımızın predmetinə XIX əsrin əllinci illərindən XX əsrin 
otuzuncu illərinə qədər olan dövrün dram janrı çıxarılmışdır. Çünki 
Azərbaycan cəmiyyəti XIX əsrin, ortalarından başlayaraq dünyada ge-
dən proseslərə zəif də olsa, inteqrasiya olunmağa,ictimai-siyasi həya-
tında müəyyən təbəddülatlar doğuran hadisələr yaşamağa başladı və 
bu proses özünün əsaslı nəticəsini  XX əsrin otuzuncu illərinə qədər 
davam edən bir dönəmdə əldə etdi. Və bu zaman kəsiyində qadın bədii 
müstəvidə həmişəkindən daha çox istər mövzu-problem, istərsə də 
fərd kimi önə çıxdı. 

Artıq yalnız öz varlığından söz etdirməyən, həm də proseslərə 
daxil olan, onda fəallaşan qadın obrazı özünü daha çox dramaturgiya-

da göstərdi. Çünki bu janr ona özünü ifadə  üçün daha çox imkan yara-
dırdı. Rus tənqidçisi B.Kostelyanesin “Dram nəzəriyyəsindən mühazi-
rələr” kitabında janrın imkanları haqqında deyilənlərə nəzər salaq: “Li-
rik, epik, heykəltəraşlıq və rəssamlıqdan fərqli olaraq dramda obyek-
tin təsvirində heç vaxt yeganə subyekt, xüsusi şəxs ola bilməz. Dram və 
həmişə onunla birgə olan teatr həmişə insanlararası  münasibətlərin 
təsvirinə can atır” 1. 

Dramın B.Kostelyensin dediyi "insanlararası münasibətlərin" 
təsvirinə verdiyi imkan məhz onun müstəvisində qadının müxtəlif ra-
kurslardan, hər bir tərəfdən də daha içinə, daha mahiyyətə vararaq 
göstərmək və görmək imkanı yaradır. Çünki qadın kişidən daha çox 
özünü münasibətlərdə göstərir və yaxud görünür.  Və qadın   bütün za-
manlarda və bütün cəmiyyətlərdə qarşı cinsin, müxtəlif sosial təsisatla-
rın, o cümlədən də dinin münasibətləri hədəfində durmuşdur.  Bu du-
rum qadını bu münasibətlərdən bu və ya digər dərəcədə asılı etmişdir. 

Ümumiyyətlə, münasibət qadının özünün münasibətini, cəmiy-
yətdə yerini, hətta şəxsiyyətinin formalaşmasında başlıca amildir.  De-
mək, dramın münasibətər üzərində qurulan müstəvisi bizə Azərbaycan 
qadınının dissertasiyanın predmetinə çıxardığımız zaman kəsiyində 
kimliyini, cəmiyyətdə mövqeyini öyrənmək üçün ən əlverişli məkan-
dır. Milli dramaturgiyamızın təqdim etdiyi obrazlar çərçivəsində biz 
dünənimizi öyrənmək, onun real mənzərələrinə  yaxınlaşmaq üçün əl-
verişli şərait əldə edirik. Çünki bu qadın obrazları bizə öz prototipi 
haqqında ən təfərrüatlı, ən doğru bilgilər verir.  Dramaturji obrazın be-
lə bir imkana malik olduğunu Yaşar Qarayev də vurğulamışdır: "Janr-
lar  içərisində  dram isə ictimai inkişafında daha yüksək mərhələni tə-
ləb edir, həmişə epos və lirikadan sonra yaranır. Burada insan xarak-
teri, səciyyə fəal və müstəqil bir şəkildə təzahür edə bilir, həm də ob-
raz real prototipi onun həyati formasına ən çox yaxın olan bir şəkildə 
əks etdirir"2. 

Demək, XIX əsrin əllinci illərindən XX əsrin otuzuncu illərinə 
qədər yaranan dramaturji mətnlərdə qadın obrazının tədqiqi elə həmin 

 
1 Костелянец, Б. Драма и действие. Лекции по теории драмы / 

Б.Костелянец. –Москва: Искусство, –1976. – c 3-4 
2Qarayev, Y.Faciə və qəhrəman / Y.Qarayev. – Bakı: EA nəşriyyatı, – 1965.  

–  s.10 

dövrün qadını haqqında təsəvvürümüzün bütövləşməsi işinin bir hissə-
sidir. Ona görə də bu tədqiqatımızın mövzusu yalnız ədəbiyyatşünaslıq 
deyil, sosiologiya, tarix kimi elmlərin də maraq nöqtəsinə düşür. Mə-
lumdur ki, tarix elmi, xüsusilə də müasir tarix elmi yalnız hadisələrin 
nəticələrindən danışmır, həm də bu nəticələri ortaya qoyan səbəblər 
üzərində düşünür, onları araşdırır. Yəni müasir tarix elmi yalnız faktlar 
və rəqəmlər çərçivəsində olan elm deyildir. O, həm də faktların,  rə-
qəmlərin arxasında gizlənən mənzərəni dərk etməyə çalışır və tədqi-
qatlarını bu istiqamətdə qurur. Demək hər hansı bir tarixi hadisəni ye-
tişdirən tarixi şəraitin dərki işində dramaturji materiallar elmi və sə-
nədli mənbələrə qoşula bilər. O cümlədən də cəmiyyəti onun bütün tə-
rəfləri ilə öyrənən sosiologiya elmi üçün də dramaturji materiallar bir 
mənbədir. Demək, bu elmlərin marağında materialın özü ilə yanaşı, 
onun tədqiqinin ortaya qoyduğu nəticələr də maraqlıdr. Odur ki, bizim 
bu araşdırmamızda əldə etdiyimiz nəticələr ədəbi-nəzəri olduğu kimi, 
həm də tarixi, sosioloji əhəmiyyətə malikdir.Bu əhəmiyyətin çəkisini 
həm də tədqiqatımızn predmetində duran dövr daha da artırır. 

XIX əsrin əllinci illərindən XX əsrin otuzuncu illərinə qədərki 
dövr olduqca böyük tarixi əhəmiyyətə malik bir zamandır. Məlumdur 
ki, yarımürgülü vəziyyətdə baş döyən cəmiyyət, Azərbaycan, ümumi-
likdə Şərq dünyası əsrin, gerçəkliyin dinamik inkişafından kənarda 
uyuyur, öz vəziyyətini görmür, belə olduğu üçün də onda sivil dünya-
ya qarşı heç bir canlı reaksiya meydana gəlmirdi. Məhz XIX əsrdən, 
xüsusən də onun ortalarından  bu cəmiyyət uyqusundan ayılmaq üçün 
çabalar göstərməyə,zəif də olsa, sivil dünyaya  reaksiyalar göstərməyə 
başladı. Bu proses onilliklər boyunca güclənməyə doğru getdi. Demək, 
XIX əsrin əllinci illərindən XX əsrin otuzuncu illərinə qədər minillik 
ətalətdən inkişafa keçid dövrüdür.  Və keçid dövrləri həmişə öz səciy-
yəvi cəhətləri ilə üstünlük təşkil edən, tədqiqatlar üçün maraqlı zaman 
kəsikləridir. Odur ki,  tədqiqatmızın mövzusuna çıxarılan zamanın özü 
ilk olaraq araşdırmamızın aktuallığını şərtləndirir. 

Bu zamanın qadın fərdiyyətindən (obrazından) keçərək öyrənil-
məsi isə dövrü, tarixi şəraiti daha doğru dəyərləndirmək imkanı verir. 
Çünki cəmiyyətin sivilliyi, inkişaf  yönü, yeniliyə hazırlığı  onun qadı-
na  münasibətində, qadın fərdiyyətində görünən amillərdir. Odur ki, 
qadın mövzusu istənilən müstəvidə, o cümlədən XIX əsrin əllinci illə-

rindən XX əsrin otuzuncu illərinə qədər olan dramaturgiyada əhəmiy-
yətlidir, onun tədqiqi isə aktualdır. 

Ədəbiyyatşünaslıq elmimiz  dram janrı ilə bağlı tədqiqatlarında 
bu və ya digər dərəcədə qadın mövzu-probleminə toxunmuş, qadın ob-
razları üzərində dayanmışdır. Ancaq dramaturgiyada qadın obrazı küll 
şəklində və təkamül rakursundan  indiyə qədər heç bir elmi-monoqra-
fik araşdırmanın tədqiqat predmetinə çevrilməmişdir. Ancaq bu as-
pektdə araşdırmalar milli dramaturji fikir tarixini və onun müəyyənləş-
dirdiyi ədəbi üsul və formaları tədqiqi müstəvisində bu və ya digər də-
rəcədə aparılmışdır. Əli Sultanlının "Azərbaycan dramatugiyasının in-
kişaf tarixindən", Məmməd Arifin "Mirzə Fətəli gülüşü, Nadir Məm-
mədovun “Axundovun realizmi”, Zahid Əkbərovun "Şeyx Sənan"fa-
ciəsi", Xalid Əlimirzəyevin "Problemlər və xarakterlər dramaturgiya-
sı", "Dramaturgiyamızda  ideal və qəhrəman", B. Məmmədzadə-
nin"Axundzadənin yaradıcılığında dram fənni və dram janrı. 
M.F.Axundzadə məcmuəsi","Axundovun dramaturgiyasında konflikt 
və xarakter", Ə.Ələkbərlinin "Dramaturgiyada sənətkarlıq axtarışları", 
K.Məmmədovun "XX əsr Azərbaycan gülüşü", C.Yusiflinin "Azər-
baycan komediyasının poetikası", "Gülüş və dünyanın sonu"  və s. ki-
mi dəyərli tədqiqat əsərləri məhz bu qəbildəndir3. Eləcə də, bu sırada 
dayanan Mir Cəlal "Cəlil Məmmədquluzadə realizmi haqqında", 
Məmməd Arif "Əsrin oğlu", Cəfər Cəfərov "Azərbaycan dram teatr", 
Təhsin Mütəllimov "Ə.Haqverdiyevin poetikası",  Arif Səfiyev "Azər-
baycan dramaturgiyası müasir mərhələdə",Timurçin Əfəndiyev "Azər-

 
3 Sultanlı, Ə. "Dədə Qorqud" haqqında qeydlər. Məqalələr / Ə.Sultanlı. – Ba-

kı: Azərnəşr, – 1971. – 360 s.; Məmməd, A. Mirzə Fətəli gülüşü // – Bakı: Ulduz, – 
1988. № 1. – 82 s.; Məmmədov, N. M.F.Axundzadənin realizmi / N.Məmmədov. – 
Bakı: Elm, – 1978. – 239 s.; Əkbərov, Z. “Şeyx Sənan" faciəsi / Z.Əkbərov. – Ba-
kı: Elm, – 1977. – 196 s.; Əlimirzəyev, X. Problmlər və xarakterlər dramaturgiyası 
/ X.Əlimirzəyev. – Bakı: Yazıçı, – 1979. – 263 s.; Məmmədzadə, B.Axundzadənin 
yaradıcılığında dram fənni və dram janrı // M.F.Axundzadə məcmuəsi, – Bakı: 
Elm, – 1989. – 157  s.; Məmmədzadə, B. Axundovun dramaturgiyasında konflikt 
və xarakter // Klassik Azərbaycan dramaturgiyasında realizm məqalələr toplusu, – 
Bakı: Elm, – 1986, – s. 12-21.; Ələkbərli, Ə. Dramaturgiyada sənətkarlıq axtarışla-
rı / Ə.Ələkbərli. – Bakı: Ağrıdağ, –  1997. – 117 s.; Məmmədov, K. XX əsr Azər-
baycan gülüşü / K.Məmmədov. – Bakı: Yazıçı, – 1989. – 309 s.; Yusifli, C. Azər-
baycan komediyasının poetikası / C.Yusifli. – Bakı: YYSQ, –  2014. – 456  s.; Yu-
sifli, C. Gülüş və dünyanın sonu / C.Yusifli. – Bakı: Elm, – 1997. – 134 s.; 

baycan dramaturgiyasında metodlar", Zaman Əsgərli "Nəcəf bəy Vəzi-
rovun "Müsibəti Fəxrəddin" faciəsi"  kimi tədqiqatlarda dissertasiya-
mızın mövzu-probleminə bu vəya digər dərəcədə toxunulmuşdur4. 

Tədqiqatın obyekti və predmeti.Tədqiqatın obyekti XIX əsrin 
50-ci illərindən XX ərin 30-cu illərinə qədərki zaman kəsiyində yaran-
mış dramlardır.   Dissertasiya işinin predmeti isə bu dövr dramaturgi-
yasında qadın obrazlarının təkamül prosesidir. 

Tədqiqatın məqsəd və vəzifələri.Tədqiqat işində başlıca məq-
səd XIX əsrin əllinci illərindən XX əsrin otuzuncu illərinə qədərki 
dövrdə Azərbaycan dramaturgiyasında qadın obrazlarının tə-
kamülünün tarixi, ədəbi-nəzəri xüsusiyyətlərini araşdırmaqdır.  Bu 
məqsədi həyata keçirmək üçün aşağıda  göstərilən elmi problemlərin 
şərhi tədqiqatın vəzifəsinə çevrilmişdir. 
− Milli dramaturgiyanın yarandığı tarixi dövrə nəzər yetirmək, onun 

sosial, siyasi yönlərini müəyyənləşdirmək; 
− Həmin zaman kəsiyində qadının cəmiyyətdə mövqeyi, cəmiyyətin 

ona münasibəti məsələlərinə aydınlıq gətirmək; 
− Qadın mövzu-probleminə bu dövrdə bədii təfəkkürün marağını 

şərtləndirən amilləri üzə çıxarmaq; 
− Qadının milli dramaturgiyada başladığı ilk yolu nəzərdən keçir-

mək, bu yolda onun tarixi yerini, ədəbi potensialını, nəzəri forma-
sını araşdırmaq; 

− Milli dramaturgiyanın banisi M.F.Axundzadə yaradıcılığından gə-
lən ənənələrin özündən sonrakı dramaturgiyaya qadın obrazının 
şəxsində ötürülməsini tədqiq etmək; 

− XIX əsrin sonu XX əsrin əvvəllərində Azərbaycan dramaturgiya-
sında qadın obrazlarının  tarixi və ədəbi-nəzəri aspektlərini öyrən-
mək; 

 
4 Mir Cəlal. C.Məmmədquluzadə realizmi haqqında / Mir Cəlal. – Bakı: ADU 

nəşriyyatı, – 1966. – 69 s.; Məmməd A. Əsrin oğlu. Bakı: "Yazıçı" nəşriyyatı, 
1979, 136 s.; Cəfərov, C. Azərbaycan dram teatrı (1873-1941) / C.Cəfərov. – Bakı: 
Azərbaycan Dövlət nəşriyyatı, – 1959. – 417 s.; Mütəllimov, T.  Ə.Haqverdiyevin 
poetikası / T.Mütəllimov. – Bakı: Yazıçı, – 1988. – 323 s.; Səfiyev, A. Azərbaycan 
dramaturgiyası müasir mərhələdə (1960-1980-ci illər) / A.Şəfiyev. – Bakı: Ozan, – 
1998. – 276 s.; Əfəndiyev, T. Azərbaycan dramaturgiyasında metodlar / 
T.Əfəndiyev. – Bakı: Elm, – 2002. – 511 s.; Əsgərli, Z. Nəcəf bəy Vəzirovun 
“Müsibəti-Fəxrəddin” faciəsi  / Z.Əsgərli. – Bakı: Elm, – 1985. – 100 s. 

http://anl.az/el/web.pdf

− Dövrün dramaturgiyasında qadın obrazının təkamülündə görünən 
ləngimələri şərtləndirən amilləri müəyyənləşdirmək; 

− Qadın obrazını müxtəlif yaradıcılıq müstəvilərinin: tənqidi rea-
lizm və maarifçi realizmin rakurslarından izləmək, oxşar və fərqli 
cəhətləri üzə çıxarmaq; 

− XX əsrin iyiriminci illərini qadın obrazlarının təkamülündə ayrıca 
bir mərhələ olduğunu əsaslandırmaq; 

− Dövrün dramaturji mənzərəsini özündə ehtiva edən H.Cavid və 
C.Cabbarlı dramaturgiyasında qadın obrazlarının  təkamülünü iz-
ləmək. 

Tədqiqat metodları.Tədqiqat işi ədəbiyyatşünaslığın tarixi-xro-
nikal və müqayisəli-təhlil metodlarından geniş yararlanmaqla yerinə 
yetirilmişdir. Dissertsiyanın əsasən tarixi-tipoloji təhlil metodu üzərin-
də qurulmuşdur. Tədqiqatda Azərbaycan və dünya ədəbiyyatşünaslığı-
nın ədəbiyyat tarixçiliyi istiqamətində aparılan tədqiqatlarının elmi nə-
ticələrindən geniş istifadə olunmuşdur. 

Müdafiəyə çıxarılan əsas müddəalar.XIX əsrin sonu-XX əsrin 
əvvəllərində Azərbaycan dramaturgiyasında qadın probleminin geniş 
miqyaslı tədqiqi bir sıra məsələlərintəhlilini tələb edirdi  ki, onları aşa-
ğıdakı kimi sıralamaq olar: 
− XIX əsrin sonu-XX əsrin əvvəllərində qadın hüquqsuzluğu məsə-

ləsinin Azərbaycan şifahi xalq ədəbiyyatından, “Kitabi-Dədə Qor-
qud” dastanı və klassik ədəbiyyatı ilə tanış edilməsi ənənələrini 
izləmək; 

− Nəsillər  arasında fikr ayrılığının kökləri və bu konfliktlərin səbəb-
lərinin Azərbaycan dramaturgiyada əks olunmasını tədqiq etmək; 

− Azərbaycan dramaturgiyasında ictimai mühit və qadınməsələsinin 
mahiyyətiniaraşdırmaq; 

− Müxtəlif ictimaitəbəqəyə aid olan qadın obrazlarını mənəvi əxlaqi 
problemlərini dramatik növün janrlarına görə fərqli şəkildə təhlili-
ni  vermək; 

− Problemin komik, tragik və tragikomik istiqamətlərini bədii şəkil-
də dəyərləndirmək; 

− Qadın məsələsinin əks olunduğuəsərlərdə milli xarakterəuyğun 
şəkildə  araşdırılması. 

− Tədqiqatın elmi yeniliyi.Təqdim olunan dissertasiyanın elmi ye-
niliyi aşağıdakı amillərlə şərtləndirilir: 

− İlk dəfə olaraq Azərbaycan dramaturgiyasında qadın obrazının tə-
kamülü prosesi izlənir; 

− Qadın obrazının dövrün, tarixi şəraitin dərkində əhəmiyyəti məsə-
ləsi aşkarlanır; 

− Qadın obrazları milli fikir tariximizin  bir hissəsi kimi araşdırılır; 
− Dramaturgiyada qadın obrazlarının təkamülünü şərtləndirən tarixi, 

ədəbi amillər müəyyənləşdirilir; 
− Dövrün dramlarında qadın obrazlarının təkamülünün nəzəri for-

mulaları müəyyən edilir; 
− Dövrün ictimai-siyasi proseslərinin qadın obrazında bədii əksi 

məsələsi araşdırılır; 
− Qadın obrazlarının şəxsində cəmiyyətin inkişaf yönləri müəyyən-

ləşdirilir; 
− XIX əsrin əllinci illərindən XX əsrin otuzuncu illərinə qədərki 

dövrdə qadın obrazının müxtəlif yaradıcılıq müstəvilərində  ədəbi-
nəzəri formulası müəyyən edilir; 

− XIX əsrin əllinci illərindən XX əsrin otuzuncu illərinə qədərki 
dövrün  ayrı- ayrı dönəmlərində qadın obrazının təkamülü prose-
sinin  xüsusiyyətləri aşkarlanır. 

Tədqiqatın nəzəri və praktiki əhəmiyyəti.Dissertasiya  Azər-
baycan milli dramaturgiyasının keçmiş olduğu yaradıcılıq mərhələləri-
nin bir sıra ədəbi-nəzəri problemlərinə aydınlıq gətirilməsi baxımından  
müəyyən əhəmiyyət kəsb edir.  Tədqiqatımız milli dramaturji fikir ta-
rixini və ümumiyyətlə, qadın mövzu-problemini araşdıranlar eyni za-
manda ali məktəblərin filologiya fakültələrinin tələbə və magistrləri, 
Azərbaycan dili və ədəbiyyatı müəllimləri, ədəbiyyatşünas-tənqidçilər 
üçüngərəkli ola bilər. Dissertasiyadan ümumi və ixtisas kurslarında bir 
vəsait kimi yararlanmaq olar. 

Tədqiqatın aprobasiyası və tətbiqi.Tədqiqat işinin əsas 
müddəaları və elmi nəticələri ilə bağlı iddiaçı respublika və beynəlxalq 
səviyyəli konfranslarda elmi məruzələrlə çıxış etmiş, məqalələri AAK-
ın nəzərdə tutduğu elmi nəşrlərdə işıq üzü görmüşdür. 

Dissertasiya işinin yerinə yetirildiyi təşkilatın adı. Dissertasi-
ya işi Bakı Dövlət Universitetinin Azərbaycan ədəbiyyatı tarixi kafed-

rasında yerinə yetirilmişdir.Dissertasiyanın mövzusu  Bakı Dövlət 
Universitetinin Elmi Şurasının 12 fevral 2014-cü il tarixli iclasında 
(protokol № 07) təsdiq olunmuşdur Mövzu Azərbaycan  Respublikası 
Elmi Tədqiqatların Əlaqələndirilməsi Şurasının 22 may 2014-cü il 
tarixli iclasında (protokol №3) təsdiq olunmuşdur. 

Dissertasiyanın struktur bölmələrinin ayrılıqda həcmi və işa-
rə ilə ümumi həcmi. Dissertasiya işi giriş, üç fəsil və ayrı-ayrı elmi 
problemlərin izah və şərhini nəzərdə tutan fəsildaxili bölmələrdən, təd-
qiqatın ümumi yekunlarını özündə əks etdirən nəticədən və istifadə 
olunmuş ədəbiyyat siyahısından ibarətdir. Dissertasiyanın girişi 7 səhi-
fə (12812 işarə), birinci fəsli 32 səhifə (60780 işarə), ikinci fəsli 41 sə-
hifə (75642 işarə), üçüncü fəsli 29 səhifə (52311 işarə), nəticə hissəsi 5 
səhifə (7696 işarə), ədəbiyyat siyahısı 12 səhifədən ibarətdir. Disserta-
siya işi ümumilikdə 127 səhifə, ədəbiyyat siyahısı istisna olmaqla 
209233 işarədən ibarətdir. 
. 

 
TƏDQİQATIN ƏSAS MƏZMUNU 

 
 Dissertasiyanın “Giriş” hissəsində mövzunun aktuallığı əsas-

landırılır, tədqiqatın işlənmə dərəcəsi, obyekti və predmeti, məqsəd və 
vəzifələri, tədqiqat metodları, müdafiəyə çıxarılan əsas müddəalar, 
araşdırmanın elmi yeniliyi, nəzəri və praktiki əhəmiyyəti şərh olunur. 

 Dissertasiyanın “Ədəbi-bədii ənənə:Azərbaycan qadının bə-
dii obrazı” adlanan birinci fəsli öznövbəsində iki yarımfəsildən ibarət-
dir. “Mirzə Fətəli Axundzadənin qadın qəhrəmanları zaman və 
məkan kontekstində” adlanan birinciyarımfəsildəbəşəriyyətin zərif 
məxluqu hesab edilən qadının ailə və cəmiyyətdəki yeri, rolu İslami tə-
səvvürlərdə qadına verilən qiymət,onun şərəfi və ləyaqəti kimi müxtə-
lif nüanslar araşdırılmışdır.Şərqin qədim sivilizasiyanın beşiyi olduğu 
nəzərə alınsa, qadına verilən yüksək qiyməti məhz bu regionun nümu-
nəsində yaxından izləmək mümkündür. Türk etnik-mədəni sisteminin, 
adət və ənənəsinin ədəbi – tarixi salnaməsi hesab edilən "Kitabi-Dədə 

Qorqud" boylarında qadına, anaya xüsusi ehtiram bəslənilir5. Oğuzlar-
da qadın müqəddəs varlıq hesab olunurdu, "Ana haqqı–Tanrı haq-
qı"na6 bərabər tutulurdu. Oğuz elinin qadınları namuslu, etibarlı ol-
maqla yanaşı, həm də döyüşkənliyi, cəsurluğu ilə oğuz ərənlərindən 
geri qalmırdılar. XII əsr ədəbiyyatında qadına münasibətin ən yaxşı 
nümunəsi kimi Nizami Gəncəvinin yaradıcılığı göstərilə bilər. Böyük 
mütəfəkkirin "Xəmsə"sində yaradılan qadın obrazları yalnız məhdud 
ailə-məişət çevrəsində deyil, hətta geniş ictimai həyatda, cəmiyyət və 
dövlət məsələlərinin çözülməsində fəal iştirak edən, mütərəqqi 
görüşlərə malik, özünün fəal mövqeyi ilə seçilən surətlər silsiləsi kimi 
diqqəti cəlb edir.Sonrakı yaradıcılıq mərhələlərində İ.Nəsiminin, 
Ş.İ.Xətainin, M.Füzulinin, M.V.Vidadinin, M.P.Vaqifin yaradıcılığın-
da qadın obrazlarına daha fərqli baxış bucağından münasibət bildiril-
məsi problemə zaman-zaman qayıdışın zərurəti barədə geniş fikir 
yürütməyə kifayət qədər əsas yaradır. Bu mənada yeni dövr Azərbay-
can ədəbiyyatının ideya-estetik prinsiplərinin müəyyənləşdirilməsində, 
realizmə bir yaradıcılıq təmayülü kimi yüksək əhəmiyyət verilməsində 
böyük ədib və mütəfəkkir, materialist-filosof M.F.Axundzadənin 
müstəsna xidmətləri danılmazdır. M.F.Axundzadənin yaradıcılığında 
qoyulan istənilən məsələ haqqında bəhs edərkən, yaxud araşdırma apa-
rarkən heç şübhəsiz ki, ədibin cəmiyyətin tərəqqiləşməsi konsepsiya-
sından çıxış etmək lazımdır. Mir Cəlal vaxtilə böyük mütəfəkkirin bu 
xidmətlərindən bəhs edərək yazırdı: "Böyük ədib, rus inqilabçı – de-
mokrat yazıçılarının ardınca gedərək, ədəbiyyatı ictimai mübarizə 
vasitəsi, varlığı idrak vasitəsi, tərbiyə silahı saymışdır. O,dövrünün 
ictimai münasibətlərini, Azərbaycan xalqının həyat və məişətini doğru 
əks etdirən dərin realist əsərlərilə oxucuları maarifləndirmək, xalqı 
"qəflət və nadanlıq yuxusundan" oyatmaq məqsədini daşımışdır"7. 

 
5 Bax: Əzimova, A. “Kitabi-Dədə Qorqud” dastanında qadına münasibət // 

“Kitabi-Dədə Qorqud” və türk dünyası “Kitabi-Dədə Qorqud”un tərcüməsi və 
nəşrinin 200 illiyinə həsr olunmuş beynəlxalq elmi konfransın materialları, − Bakı: 
Araz, − 29 dekabr, −  2015, − s. 262-265. 

6 Kitabi-Dədə Qorqud. – Bakı: Öndər, – 2004. – s. 195 
7 Mir Cəlal. Klassiklər və müasirlər / Mir Cəlal. –  Bakı: Azərbaycan  Dövlət 

nəşriyyatı, – 1973. – s.170 

Dramaturqun əsərlərində qadın obrazının bədii həllində məhz bu 
konsepsiya təsiredici qüvvəyə malikdir. Tarix boyu  qadınlara cəmiy-
yətin hüquqsuz bir üzvü kimi yanaşılmasını, onların vəzifəsinin yalnız 
evinə-ailəsinə baxmaq, uşaqlarını saxlamaqdan ibarət olması bir adət 
halını almışdır. Bu yanlış baxış və yanaşmanı sındıran, müsəlman qa-
dının hüquqsuzluqlarını, onların mühitin, cəmiyyətin əsirinə çevrildi-
yini ilk dəfə açıq şəkildə göstərən məhz M.F.Axundzadə olmuşdur. 
M.F.Axundzadə Şərq qadınının dözülməz vəziyyətini, ona edilən 
zülmü hamıdan yaxşı görür, onun acınacaqlı halını hiss edirdi.Qadın 
məfhumunu  bəşəri varlığın ən vacib və dəyərli tərkib hissəsi səviyyə-
sində dərk edən Axundzadə yaratdığı qadın obrazları qalereyasında  
müxtəlif qəhrəmanlarının simasında ayrıca problemlərə toxunmuş və 
onları gün işığına çıxarmışdır. Onun yaratdığı Şəhrəbanu, Şərəfnisə 
xanım, Xanpəri, Pərzad, Zalxa kimi qadın obrazları bu gün də cəmiy-
yətdə rast gəldiyimiz tiplərdir. Yaşar Qarayev bu obrazları belə səciy-
yələndirir: "Şərəfnisə, Pərzad və Sona həm sərt, həm də uşaq kimi 
yumşaq və kövrəkdirlər. Dağların, təbiətin öz saflığını və əxlaqını əks 
etdirirlər" 8. 

 Ədibin əsərlərində köhnə ailə-məişət qaydalarına qarşı mübari-
zə çox mühüm yer tutur. Dramaturq  çoxarvadlılığa, qadın ləyaqətini 
təhqir edən dini nikah rüsumlarına, azyaşlı qızların ərə verilməsi halla-
rına qarşı qəti etiraz edirdi. Böyük mütəfəkkirin diqqət mərkəzində da-
yanan məsələlərdən biri də qadın talesizliyinin təcəssümü olan çadraya 
qarşı mübarizə olmuşdur. Axundzadə yaratdığı qadın obrazları qalere-
yasında müxtəlif qəhrəmanlarının simasında ayrıca problemlərə toxun-
muş və onları gün işığına çıxarmışdır. Dram əsərlərinin kompozisiya 
quruluşundan qadın surətlərinə nəzər saldıqda aşağıdakı ilkin təsəvvür-
lər də dəyişir: bu surətlər müəyyən bir inkişaf yolu keçir, yenə də sadə-
dillilik və səmimiyyət onların ümumi ruhunu ehtiva edir. Hər hansı ri-
yakarlıq, xəyanət, yalnız məqsədə yönəlik addımlar onlardan çox 
uzaqdır. Onlar sadəcə, bildikləri yollardan haqqlarını almağa çalışırlar. 
Bu mənada Səkinə obrazı ("Mürafiə vəkillərinin hekayəti") müəyyən 
mənada irəli gedərək müəllifin digər qadın surətlərinə nisbətən daha 
bitkin mövqe ortaya qoya bilir. 

 
8Qarayev, Y. Tarix yaxından və uzaqdan / Y.Qarayev. – Bakı:  Sabah, – 1996. 

– s. 231 

 Axundzadənin qadın qəhrəmanları yalnız sakin olaraq deyil, 
həm də xaraktercə təbiətlə bir harmoniyada, dəyişən, sürətli sıçrayış-
larla yeniləşən dünya ilə isə disharmoniyadadırlar. Müəllif onları tə-
biətin qoynunda, amma  bu dünyanın  rakursundan izləyir. Bu qəhrə-
manlar nə qədər təbiət kimi safdırlarsa, bu rakursa düşüncə bir o qədər 
komikdirlər. Şərq qadınlarının insani hüquqlarının vəhşicəsinə tapda-
landığı bir dövrdə M.F.Axundzadə öz komediyalarında müsəlman qa-
dınlarının obrazını yaradırdı. O, qadınların da cəmiyyətin müstəqil bir 
fərdi kimi, eyni zamanda kişilərlə bərabər hüquqa malik olduqlarını 
sübut etməyə çalışırdı. Dramaturqun yaradıcılığında qadına münasibət, 
cəmiyyətdə qadının yeri, rolu, müsəlman qadınının cəhaləti, avamlığı, 
köhnə adət-ənənələrin qurbanına çevrilməsi kimi aktual problemlər 
xüsusi yer tuturdu. O, qadına cəmiyyətin yaradıcı bir üzvü kimi yana-
şırdı. Dramaturq öz sələflərindən fərqli olaraq, qadının xarici gözəlliyi 
və görkəmini təsvir  etmir, onun daxili aləminin dərinliyinə enir,  
dünyagörüşü, düşüncə tərzi və s. kimi nüanslar zəminində onu  cəmiy-
yətin xüsusi, hətta  hərəkətverici qüvvəsi kimi təqdim edirdi. Drama-
turqun yaradıcılığında diqqəti cəlb edən cəhətlərdən biri də onun yarat-
dığı qadın surətlərinin fərqli təbəqələrə mənsubluğu fərqli düşüncə tər-
zinə malik  olmasıdır. Axundzadə  qadınların cəmiyyətdə tutduğu 
mövqeyə  diqqət  çəkərək onun cəhalətini, hüquqsuzluğunu, savadsız-
lığını və s. bu kimi mühüm problemləri işıqlandırmağa çalışmışdır 
M.F.Axundzadə komediyalarında hər hansı sevgi süjetindən istifadə 
etməmişdir. Dramaturq qadını intim hislərin rakursundan deyil, sosial-
ictimai problemlərin fonundan izləyir. Məhəbbət onun komediyalarına 
yalnız bu problemlərə fon olaraq daxil olur. Onun pyeslərində “sevgi 
macərası” əsas istiqamət olmasa da, intriqa və oyunun qurulmasına 
yön verən bəhanədir.   

 Axundzadə qadınları  yaşadığı cəmiyyətdə bədbəxt edən, daim 
göz yaşı axıtmağa məcbur edən bir çox problemləri, köhnə adət-ənənə-
lərin səbəb olduğu bədbəxtlikləri  işıqlandırmağa çalışmışdır.   

Fəslin "Dram əsərlərində qadın obrazlarına marağın ədəbi-
ictimai aspektləri" adlanan ikinci  paraqrafında XIX əsrin sonla-
rından etibarən Azərbaycanda ictimai fikrin coşqun  inkişaf dövrü baş-
laması ilə  keçmişlə, onun sərt həyat tərzi ilə barışmayan, bəzən onu 
inkar və rədd edən yeni fikir və meyillərin  meydana gəldiyi qeyd edi-

lir. M.F.Axundzadə ənənələrinin davam etdirilməsi və inkişafında, 
həmçinin, milli teatrın formalaşmasında Nəcəf bəy Vəzirovun yaradı-
cılığı müstəsna əhəmiyyətə malikdir9. M.F.Axundzadə dramaturgiya 
məktəbinin ənənələrini yeni şəraitdə yeni janrların davam etdirməsi 
zərurəti yarandı. Bu zərurəti milli dramaturgiyada məhz  Nəcəf bəy 
Vəzirov yerinə yetirdi. Beləliklə, dramaturgiyada həm kəmiyyət, həm 
də keyfiyyət dəyişikliyi baş verdi: Azərbaycan dramaturgiyası mövzu 
və  janr etibarilə daha da zənginləşdi. N.B.Vəzirovun  qələmə aldığı 
mövzulara münasibəti yaratdığı obrazların tipajında aydın hiss edilir. 
Məsələn, "Müsibəti-Fəxrəddin" əsərində Fəxrəddin və Səadət obrazla-
rının simasında dramaturqun qaldırdığı  problemə tənqidi  münasibəti-
ni oxucu aydın müşahidə edə bilər. N.Vəzirov Azərbaycan qadınının 
dünyagörüşündə baş verən irəliləyişləri, dəyişilmə meyillərini ümumi-
ləşdirməyə, Səadət xanımın timsalında canlandırmağa müvəffəq ol-
muşdur. Faciənin qəhrəmanı Səadət xanım XIX əsr qadın qəhrəmanla-
rı içərisində özünə ən çox diqqət toplayan qadın obrazıdır.  

Mövcud cəmiyyətin nöqsanlarından irəli gələn qüsurlar  N.Vəzi-
rovu daim narahat etdiyindən, o öz yaradıcılığında bu problemləri 
araşdırmış və işıqlandırmağa çalışmışdır. Dramaturq bir ailə çərçivə-
sində  mövcud cəmiyyətdə olan nöqsanları, xurafatı və s. bu kimi 
problemləri tənqid etmişdir. "Sonrakı peşmançılıq fayda verməz" pye-
sidə ailə -məişət mövzusunda yazılmışdır. Burada gəlin-qayınana 
münasibətlərində yaranan problemlər, onların  bir ailənin faciəsinə be-
lə səbəb olması kimi məsələlər təsvir və təhlil obyektinə çevrilmişdir. 
Ümumiyyətlə, Fatma xanım obrazı Vəzirov yaradıcılığında özünəməx-
susluğu ilə seçilir. O, mənfi planda işlənilən"qayınana"ların tipikləşdi-
rilmiş surətdir. Ədəbiyyatşünaslarımız bu obrazla Ostrovskinin Kaba-
nova obrazı arasında oxşarlıqların olduğunu demişlər: "Fatma xanım 
öz xarakterinin bəzi xüsusiyyətləri ilə Ostrovskinin "Tufan" 
dramındakı Kabanova (Kabanixa) surətini xatırladır. Bu surətlər hər 
biri ayrı-ayrı sənətkar tərəfindən yaradıldığı üçün, öz fərdi 
xüsuiyyətləri ilə seçilirlər; lakin bunların arasında bir-birinə oxşar və 

 
9 Bax: Əzimova, A. Nəcəf bəy Vəzirov yaradıcılığında qadına münasibət // − 

Bakı: Bakı Universitetinin xəbərləri, Humanitar elmlər seriyası, − 2016. № 1, − s. 
55-60 

yaxın cəhətlər vardır. Bunların hər ikisi köhnəliyin inadkar 
müdafiəçiləri, yeniliyin qəddar düşmənləridir"10.  

Dramaturq  bütün dövrlər üçün aktual ola biləcək məsələlərə to-
xunaraq  real obrazlar vasitəsi ilə  öz ideya və qayəsini böyük ustalıqla 
ifadə etmişdir. Burada təsvir olunan qadın obrazları özünəməxsusluğu, 
real boyalarla təqdimi baxımından oxucunun diqqətini cəlb edir. 

 Dissertasiyanın ikinci fəsli “XIX əsrin sonu-XX əsrin əvvəlləri 
Azərbaycan dramaturgiyasında qadın obrazlarının bədii səciyyə-
si”adlanır. Bu fəsil iki paraqrafdan ibarətdir. “Tənqidi -realist dra-
maturgiya və qadın problemi”adlanan birinciparaqrafdaSözügedən 
dövrün Azərbaycan ictimai fikir tarixində olduğu kimi, ədəbiyyat tari-
xində də olduqca mühüm  mərhələni təşkil etdiyi bildirilir. Bu dövrdə 
qadın problemi ədəbi-bədii düşüncənin aparıcı mövzularından biri ki-
mi müəyyənləşir. Qadının cəmiyyətdə mövqeyi ilə bağlı bir sıra mə-
qamlara məhz bu dönəmdə tam halda aydınlıq gətirilmişdir. Demokra-
tik ideyaların carçısı olan böyük humanist və maarifpərvər  sənətkar 
Cəlil Məmmədquluzadənin nəsr və publisistik yaradıcılığında - o 
cümlədən, dramaturgiyasında  qadın problemi prioritet mövzu istiqa-
mətlərindən birinə çevrilmişdir.Qadını zülm və istismar boyunduruğu 
altından xilas etmək uğrunda aparılan mübarizədə  Mirzə Cəlil böyük 
mücadiləçi kimi  fəal və ardıcıl  fəaliyyət göstərmişdir.Təbii ki, ona 
qədərki milli dramaturgiyada Azərbaycan cəmiyyətində baş verən ha-
disələr, xüsusilə, qadın hüquqsuzluğu məsələləri  onun cəmiyyətdəki 
yeri və maariflənməsi ilə bağlı problemlər bu və ya digər şəkildə işlən-
mişdir. Lakin özünəqədərki bütün ənənələri özündə birləşdirərək yeni 
tipli ədəbiyyat yaratmaq-yəni mövzu, manera, üslub baxımından ədə-
biyyata yeni keyfiyyət qazandırmaq missiyasını Cəlil Məmmədquluza-
də yerinə yetirdi. Qadın obrazı dramaturgiyada XIX əsrdən XX əsrə 
keçiddə Mirzə Cəlil yaradıcılığında bir təkamül yolu keçmişdir. Bu yol 
əsasən onun "Ölülər"  pyesindən başladı. Ümumiyyətlə, dramaturgiya-
da "Ölülər"ə qədər qadın problemini bu dərəcədə qabardan əsər yox-
dur. Burada qadın sadəcə personaj deyil, mövzu-problemdir, yaxud 
mövzu-problemin əsas detalıdır. Həm də dramaturq bu mövzu-proble-
mi məhz qadın personajın şəxsində deyil, əsərin ümumi bədii müstəvi-

 
10 Qasımzadə, F. XIX əsr Azərbaycan ədəbiyyatı tarixi / F.Qasımzadə. – Bakı: 

Maarif, – 1966. – s.460 

sində həll etmişdir. Mirzə Cəlil Şərq qadınının mənəvi istismarı, alınıb 
satılmasını, yaşadığı sarsıntıları və haqq sahibi ola bilməməsi kimi rə-
zil durumunu bariz şəkildə əks etdirir. Həmin mühitdə qadın hüquq-
suzluğunun əsas səbəbi onun imkanlarının məhdudlaşdırılması ilə bağ-
lıdır. Bu məhdud zona bir neçə sferanı əhatə edir. Beləliklə, onun qur-
tuluşa gedən bütün yolları bağlanır. Dövrün ictimai-sosial, mənəvi-psi-
xoloji gerçəklərinə diqqət yetirsək, görərik ki, xaotik hadisələr, ictimai 
və dini savadsızlıq və s. kimi neqativ hallar ilk növbədə cəmiyyətin zə-
rif nümayəndələrinin həyatına və taleyinə öz mənfi təsirini göstərirdi. 
Sxolastik Şərq təfəkküründən gələn son dərəcə mühafizəkar baxışla 
qadın söz haqqını itirmiş, cəmiyyətin asanlıqla alınıb-satıla biləcək, 
hüquqsuz, yararsız hesab olunan  bir fərdinə çevrilmişdir. 

 Ən dözülməzi isə hər kəsin eyniləşməyə doğru getdiyi cəmiy-
yətdəki vəziyyəti qadına onun öhdəliyi kimi təlqin edilirdi. Azərbay-
can qadını yaşadığı bütün məhrumiyyətləri taleyi kimi qəbul edir və bu 
gedişatı dəyişdirməyi  təsəvvürünə belə gətirmirdi. Qadın bu "ölülər" 
mühitinin ən ölü qəhrəmanıdır. Onun düşdüyü labirintdən xilas yolu 
yoxdur,  qurban taleyi yaşamağa məhkumdur. C.Yusifli  "ölülər" 
mühitini məkan anlayışına sığdıraraq belə təhlil edir: "Elə bil ki, 
hadisələr ancaq bir məkanda baş verir, ev- qəbiristan bölgüsü yoxdur, 
ev də elə qəbiristan kimidir, o biri dünyada "dondurulmuş" işarələrin 
canlandırılması, ayaq tutub yeriməsidir. Ölülər girib-çıxır, nəsə söh-
bət edir, özlərinə çox ciddi görünən mətləblərə toxunurlar. Ancaq 
hadisələr əvəzləndikcə hamı dərin bir xofun girdabına yuvarlanır 
(öldüyü məkana qayıdır), öz içlərində qıvrıldıqca qıvrılırlar. Ancaq bu 
qıvrılma canlı hərəkətə sövq etmir"11. 

Yazıçı əsərin sonunda İskəndərin dilindən verilən monoloqda 
dövrün  aydın mənzərəsini əks etdirməklə yanaşı, həmin müstəvidə qa-
dının azadlığı məsələsini, din pərdəsi altında gənc qızların namusuna 
təcavüz edilməsi kimi mühüm nüanslarıdaha qabarıq şəkildə gündəmə 
gətirirdi. 

Dramaturgiyada qadın obrazınıntəkamülü – bədii personaj kimi 
güclənməsi, dramatik xəttin inkişafında həlledici bədii fiqura çevril-
məsi C.Məmmədquluzadənin "Anamın kitabı" pyesində baş verir. 

 
11 Yusifli, C. Azərbaycan komediyasının poetikası / C.Yusifli. – Bakı: YYSQ, 

– 2014. – s.43 

Burda iştirak edən üç qadın obrazından ikisi – Zəhrabəyim ana və 
onun qızı  Gülbaharəsərin ön planına çıxır.Pyesin mövzu-ideyası Zəh-
rabəyim ana ilə bağlı olsa da, Gülbahar bir personaj kimi hadisələrdə 
daha aktiv rola, dramaturji strukturun hərəkət xəttində isə əsas bədii fi-
qur funksiyasına malikdir. Onu da qeyd edək ki, Gülbahar dramatugi-
yamızda dramaturji konfliktdə həlledici mövqedə olan ilk qadın perso-
najdır. Bu dramda qadın "Ölülər"dən fərqli olaraq mövzu-problemə 
çevrilmir. O, mövzu-problemdə iştirakçı, qurucu tərəfdir. 

Dramaturq, Azərbaycan qadınına və onun daxili potensialına 
inanır, ona bir qüvvə kimi baxır. Bu əsərdə onu ilk dəfə dramaturgiya-
mızda ictimai-siyasi yönlü bir mübarizə strategiyasına çıxarır: vətənin 
bölünməzliyi, milli kimliyin qorunması uğrunda mücadiləyə. Mirzə 
Cəlilin dramlarında qadın obrazı özünün ən zəif ("Ölülər"də kişilərin 
"ölülüyünün" və Şeyx Nəsrullahın bir gecəlik kefinin qurbanı olan) və 
ən güclü ("Anamın kitabında" vətəni parçalayan ziyalı kütləsinə qalib 
gələn) halında meydana çıxır.  Ancaq bununla yanaşı, qeyd etmək la-
zımdır ki, Mirzə Cəlil dramlarında qadın güclü dramatik qəhrəman 
mərtəbəsinə yüksələ, özünün bütün dramatik potensialını ortaya qoya 
bilmədi. 

İkinci fəslin ikinci paraqrafı "Dramaturgiyada qadın obrazla-
rına maarifçi-realist baxış" adlanır. Aydındır ki, tənqidi realizm və 
maarifçi realizm eyni mövzu-problemi fərqli rakurslardan bədii təhlilə 
gətirir.  

Maarifçi realizm cəbhəsini dramaturgiyada XIX əsrin sonu XX 
əsrin əvvəllərində Ə.Haqverdiyevin, Ü.Hacıbəyovun, S.S.Axundovun, 
R.Əfəndiyevin pyesləri təmsil edir. Azərbaycan qadınının taleyi məsə-
ləsi Ə.Haqverdiyevi bütün yaradıcılığı boyu məşğul etmişdir. Ədibin 
hələ1892-ci ildə yazdığı ilk dram əsəri "Yeyərsən qaz ətini, görərsən 
ləzzətini"adlı pyesi məhz Azərbaycan qadınının  taleyi məsələsinə həsr 
olunmuşdur. Azərbaycan qadını yaşadığı bütün məhrumiyyətləri taleyi 
kimi qəbul edirdi. Ə.Haqverdiyev öz pyesinin mövzu-problemini qadı-
nın məhz  bu durumundan götürmüşdür. 

Köhnə müsəlman ailələrinə məxsus olan çoxarvadlılıq məsələsi 
əsərin əsas ifşa obyektidir. Ədibin dram janrında ilk qələm təcrübəsi 
maraqlı, canlı qadın obrazları ilə yadda qalır. Azərbaycan qadını obra-
zının dramaturgiyada təkamülü prosesini izləyərkən əsərin janr tipinə 

də diqqət yetirmək lazımdır. Məlumdur ki, "Dağılan tifaq" faciədir. Bu 
əsər bizə tragik situasiyanın ortaya qoyduğu qadın tipini izləmək şansı 
verir. Bu cür qadın tipləri bizə artıq "Müsibəti-Fəxrəddin" faciəsin-
dəntanışdır. "Dağılan tifaq" faciəsində qadın hüquqsuzluğu dramatur-
qu narahat edən əsas problemlərdən biridir. Burada dramaturq müsəl-
man qadının məhkum taleyini real boyalarla təsvir etmişdir. Əsərin 
əsas qadın obrazlarından olan Sona xanım cəmiyyətdə haqsızlığa uğra-
mış qadınların ümumiləşdirilmiş obrazıdır. “Pəri cadu” pyesində 
Ə.Haqverdiyev Şərq qadınının bədii obrazını bu dəfə mistik faciə 
müstəvisində bədii təhlilə çıxarır12. Pyesdə qadın mövzusu varlı Hafi-
zə xanımla kasıb Səlimə qütblərində həllini tapır. Burada qadın yenə 
də yeganə çıxış yolunu ah-nalə etməkdə görür (Səlma obrazının timsa-
lında). Bu, daşlaşmış  bəzi yanlış mental xüsusiyyətlərin adət-ənənə 
formasında simvolizə edilməsi idi. Haqqında bəhs edilən surət və onun 
taleyini yaşayan qadın obrazları ətrafında cızılan o dar çərçivədən çıxa 
bilmirdilər, nəticədə isterik vəziyyətə düşürdülər. 

Nəriman Nərimanovun pyeslərində qadın, nadanlığın, savadsız-
lığın, dini xurafatın, cahil inancların mövzu kontekstində obrazlaşdırı-
lır13. 

Dramaturqun "Nadanlıq" pyesi xalqı elmə  və mədəniyyətə çağı-
rış istiqamətində qadın mövzusunun bədii təhlilini aparır.  Yetər və 
Gülpəri obrazları qadının canlı cizgilərlə yaradılmış bədii surətləridir. 
Hər ikisi dövrün cahil, avam müsəlman qadınlarının tipik obrazıdır. 
Dramaturq onların timsalında müsəlman qadınının cəhalətə, nadanlığa, 
xurafata olan inancını təsvir etməklə bərabər, yeknəsəq həyatını da 
göstərmişdir. 

XX əsrin əvvəllərində Azərbaycan mədəni həyatında misilsiz ro-
lu olan Üzeyir Hacıbəyovun dramaturgiyasında da qadın cəhalət, 
hüquqsuzluq müstəvisində dramatik konfliktə daxil olur.  Şərq qadını-
nın şəriətin kəməndindən, ehkamçılığın zəncirindən, qara çarşabın 

 
12 Bax: Əzimova, A. Ə.Haqverdiyev yaradıcılığında müsəlman qadınına yeni 

baxış. Müasir Türkologiya: Dünən, bu gün və sabah (problemlər və perspektivlər) 
Respublika Elmi Konfransının materialları,  Bakı: − 28 dekabr 2016-cı il, − s. 308-
311 

13 Bax: Əzimova, A. Nəriman Nərimanov yaradıcılığında müsəlman qadının 
səciyyəsi// − Bakı: Filologiya məsələləri, − 2016. №9, − s. 400-407. 



19 

zülmü altından qurtulması ideyası dövrün bütün mütəfəkkirləri kimi, 
Üzeyir bəyi də ciddi düşündürürdü. Ü.Hacıbəyovun "Ər-arvad" kome-
diyası XX əsr realist ədəbiyyatının köhnə əxlaq normalarına, qadın hü-
quqsuzluğuna qarşı mübarizə aparmaq çağırışına dəyərli bir töhfə 
idi.”Ər-arvad” komediyasının süjet xətti Mərcan bəylə arvadı Minnət 
xanım arasındakı ziddiyyət üzərində qurulub. Dramaturqun "O olma-
sın, bu olsun" pyesi maarifçi-realist komediyanın klassik nümunəsidir. 
Pyesdə qadın mövzusu, əsasən, kişilərin hərəkətində öz həllini tapır, 
qadın bir personaj kimi əsərdəolsa da, önə çıxa bilmir. Qadın mövzusu 
Ü.Hacıbəyov dramaturgiyasında əsasən evlənmək, sevgi münasibətlə-
rində çözülür. Onun "Arşın mal alan" komediyasında da qadın məhz 
bu mövzu-problem müstəvisindədir. 

Azərbaycan dramaturgiyasında qadın obrazlarının təkamülü ilə 
bağlı təsəvvürümüzü bütövləşdirmək üçün Rəşid bəy Əfəndiyevin də 
bu janra gətirdiyi obrazlara nəzər salmaq lazımdır.  Onun  "Bir saç teli-
nin qiyməti" "Qonşu qonşu olsa, kor qız ərə gedərdi", “Saqqalın kəra-
məti” kimi dram əsərlərində qadınların mənəvi istismarı,  yalançı din 
xadimlərinin qurbanına çevrilməsi kimi məqamların tənqidi ilə bərabər 
Şərq qadının nəcib əxlaqi xüsusiyyətlərini görürük. 

XX əsr maarifçi ziyalısı S.S.Axundovun  dramaturji irsinə nəzər 
saldıqda Şərq qadınının dözülməz həyatı, hüquqsuzluğu, cəmiyyətin 
Azərbaycan qadınına laqeyd münasibəti kimi məsələlərinonu ciddi na-
rahat etdiyinin şahidi oluruq. S.S.Axundov bu problemləri özünəməx-
sus bədii manevrlərlə, incə müşahidə qabiliyyəti ilə canlandırmağa nail 
olmuşdur."Eşq və intiqam" pyesi məhz onun qadın hüquqsuzluğu 
probleminə həsr olunmuş dram əsərlərindəndir.Maarifçi realizm 
müstəvisində qadın obrazlarının məzmunda daha hüquqsuz, dramatik 
xətdə isə daha passiv olduğunu görürük. O, sadəcə, öz prototipini dra-
maturji mətnə daşıyan bədii fiqurdur. Bu personajlar dramaturgiyada 
qadın obrazları qalereyasını statik olaraq zənginləşdirsə də, öz sələflə-
rinin qoyduğu irsə çox az şey əlavə edəbilmişdir. XIX əsrin sonu XX 
əsrin əvvəllərində qadın obrazlarının təkamülü düzxətli bərabərsürətli 
bir hərəkətə malikdir. Onda hərəkət dəyişimləri sistemli gedən və əsas-
lı nəticə doğuran  hadisə deyil, sadəcə ayrı-ayrı nüans və zəif cəhdlər-
dir. 

Üçüncü fəsil “1920-1930-cu illər Azərbaycan dramaturgiya- 
sında qadın obrazı”adlanır. Bu fəsil də öz növbəsində iki yarımfəslə 
ayrılır. Birinci yarımfəsil “Hüseyn Cavid dramlarında qadınlar: ta-
rixiliklə müasirliyin bədii sintezi”dir14. XX əsrin iyirminci illərindən 
başlayaraq qadın tamamilə fərqli bir ictimai-tarixi şəraitə düşür. Belə 
bir şəraitdə   köhnə adət-ənənələrin, vaxtı keçmiş ehkamların aradan 
qaldırılması uğrunda mübarizə həm ictimai həyatda, həm də ədəbi-bə-
dii təcrübədə eyni dərəcədə aktuallıq kəsb edirdi. Çadra əleyhinə 
mübarizə, qadınların maariflənməsi yolunda atılan addımlar əslində in-
qilabi xarakterli mücadilə təsiri bağışlayır, zərif cinsin nümayəndələri 
üçün yeni bir həyatın başlanmasından soraq verirdi. Cəmiyyətin qadı-
na ayırdığı diqqət yalnız praktik iş və fəaliyyətlə məhdudlaşıb qalmır, 
qadın həm də bədii ədəbiyyatın, incəsənətin, ayrı-ayrı yaradıcılıq sahə-
lərinin əsas mövzularından birinə çevrilir. Şərq qadınının özünəməx-
sus cizgiləri –bir ana, həyat yoldaşı olaraq öz ailəsinə möhkəm tellərlə 
bağlılığı onu  aparıcı bir funksiya daşıyıcısı kimi ön plana çəkilir. 

Beləliklə, XX əsrin əvvəllərində qadın probleminin ən müxtəlif 
aspektlərdən hədəf seçilməsi ictimai fikirlə yanaşı, ədəbi-bədii 
düşüncədə də ona aktuallıq qazandırır. İctimai gerçəklik ilə bədii yara-
dıcılıq arasında mövcud olan əlaqə və tənasüb dram janrının da qadın 
mövzusuna müraciətini intensivləşdirir. 

XX əsrin iyirmi-otuzuncu illərində H.Cavidin və C.Cabbarlının 
dramaturgiyası bu janrda gedən prosesləri istər tərz, istərsə də mövzu-
məzmunca özündə ehtiva edir. H.Cavidə qədər dramaturgiyada qadın 
realist yaradıcılıq müstəvisində idi, onun pyeslərində qadın romantik 
yaradıcılıq müstəvisinə çıxdı. Təbii ki, bu yaradıcılıq müstəvisinin ko-
ordinatları qadına yeni parametrlər verdi və onun yeni tipini doğurdu. 
Bu tip realist dramaturgiyada daim dövriyyədə olan və çox zaman bir-
birinin təkrarına çevrilən, öz sələflərindən yalnız adına görə fərqlənən 
obrazlara qarşı durdu. Əslində, H.Cavidin qadın obrazları öz prototipi-
ni realist obrazlardan daha az ifadə etmirdi. Ədibin qadınla bağlı idea-
lını lirikadan dramaturgiyaya daşıyan ilk pyes "Ana" əsəridir. Bu pyes-
də H.Cavidin qadın idealı analıq anlayışında ifadə olunmuşdur. Amma 

 
14  Bax: Əzimova, A. Hüseyn Cavid dramaturgiyası və Şərq qadının bədii 

obrazı // − Bakı: Filologiya məsələləri, − 2022. №8, − s. 269-275. 

burada müəllif özünün idealını onun analıq məhəbbətində deyil, insan-
lıq duyğularında tapmışdır. 

H.Cavidin “Ana” dramından bəhs edən əksər tədqiqatçılar əsərə 
eyni mövqedən yanaşmış, bu nəticəyəgəlmişlər ki, ana – Səlma qona-
ğın toxunulmazlığını oğlunun qatilindən qisas almaqdan üstün tutmuş, 
milli adət-ənənəyə sadiq qalmışdır. 

Böyük romantik ilk dram əsərində belə qənaətə gəlir ki, bəşəriy-
yət Səlma kimi analardan böyüklüyü, əzəməti öyrənməlidir. 

"Ana" pyesində ilk dəfə qadın dramın baş qəhrəmanına çevrildi, 
digər personajlar onun ətrafına toplandı, ideya onun şəxsində, hərəkə-
tində müəyyən olundu. Həm də bu əsərdə qadında güclü insan şəxsiy-
yəti öz təcəssümünü tapdı, obraz isə bədii xarakter  səviyyəsinə 
yüksəldi. 

H.Cavidin  "Maral" əsərində qadın hüquqsuzluğu mövzu-proble-
minin romantik yaradıcılıq müstəvisində bədii həlli, qadın obrazına ba-
xış bucağı maraq doğurur.Ədibin bu əsərdə toxunduğu məsələlər və 
irəli sürdüyü ideyalar o dövr üçün çox cəsarətli səslənirdi. 

"Şeyx Sənan" faciəsində qadın klassik ədəbiyyatdakı öz ənənəvi 
sevgili obrazına qayıdır. Burada o, özü üçün yeni olan dramatik mə-
kandadır. Ancaq qadın-sevgili bu məkanda öz ənənəvi tərzini saxlayır. 
O, yenə qəzəl ədəbiyyatında olduğu kimi aşiqin-Şeyx Sənanın fonunda 
görünür və lirik qəhrəmanın passivliyi, melanxoliyası onu tərk etmir. 
Bir sözlə, o, dramatik qəhrəman həddinə gəlib çatmır. Onu da qeyd 
edək ki, Xumar obrazı ilə dramaturgiyada qadın ilk dəfə  sevgi, intim 
hisslər rakursundan işıqlandırıldı. O, məişət təfərrüatlarından, sosial 
problemlərdən insani hisslərin fövqünə yüksəldi. 

H.Cavid “Afət” faciəsində zadəgan burjua cəmiyyətinin meşşan 
həyatı fonunda qadın mövzusunu işləmişdir. Afət obrazı sevən, xəya-
nət edən, aldadılan, alçaldılan qadının taleyini əsərin dramatik konflik-
tinə çıxarır. Onu da qeyd edək ki, Cavid dramaturgiyasında Afət obra-
zında ilk dəfə qadın bu dərəcədə dramatik vüsət qazanır. "Ana"  pye-
sində Səlma ana da ziddiyyətli, gərgin bir fazadadır, amma onun 
düşdüyü situasiyanın dramatizmi Afətlə müqayisədə daha sadədir. Səl-
ma ana bu vəziyyəti kənar qüvvələrin təsiri ilə yaşayır, öz günahlarının 
əzabını yaşamır. Afət isə daha  mürəkkəb dramatik situasiyanın qəhrə-

manıdır.O, öz içindən asılan qadın tipidir, məhəbbəti ilə nifrəti arasın-
da azıb qalmış, öz suçlarının əzablarında yıpranmış qəhrəmandır. 

H.Cavid dramaturgiyasında tarixi mövzuya da müraciət etmiş-
dir. Dramaturqun tarixi mövzulu pyeslərində qadın obrazının ədəbi yo-
lu tarixi mövzu kontekstinin şərtlərindən keçmiş, tarixlə müasirliyin 
vəhdətində öz bədii formulunu qazanmışdı. 

Romantik üslubda qələmə alınan tarixi dramlarında H.Cavidin 
qadın obrazları heç də müasirlikdən uzaq olan tarixi-milli yaddaş və 
ənənəni idealizə etmək məqsədi güdmürdü, dramaturq türk-Azərbay-
can qadınının obrazını tarixin yaddaşından müasir problemlərin kon-
tekstində  oyandırmaq  istəyirdi. 

H.Cavid dramaturgiyası qadın obrazının təkamülündə yeni və 
sürətli irəliləyişlər dövrüdür: “Qadın şairin nəzərincə incə xilqətdir, 
nəvazişkar, müqəddəs anadır, cəmiyyəti çirkin, qatı münasibətlərin, 
zülm və vəhşətlərin pəncəsindən xilas edəcək mənəvi gözəlliyin 
timsalıdır. Lakin bu yüksək  və ali vücudun özü cəmiyyəti bürümüş 
zülmün və işgəncənin  girdabında, mənəvi əsarət zəncirində 
boğulmaqdadır. Qadın, ana hüququnun müdafiə edilməməsi, qadının 
nəvaziş, zəiflik və paklıq rəmzi olaraq layiqincə qiymətləndirilməməsi, 
qadına  bəslənən qaba, xudbin münasibətlər şairin insanpərvərlik 
hisslərinin beşiyi olan qəlbini daim incidir və narahat edir”15. 

Burada qadın hüquqsuzluq, cəhalət mövzu-probleminin konteks-
tindən ümumbəşəri mövzular müstəvisinə keçir. Müəyyən bir sosial 
zümrənin ümumiləşdirilmiş tipi postundan bədii xarakter mərtəbəsinə 
yüksəlir. H.Cavid dramaturgiyasında qadın dramatik gərginlik fazasına 
daxil olur, ziddiyyətli stuasiyaların qəhrəmanına çevrilir və ilk dəfə 
dramatik qəhrəman statusunu layiqincə haqq edir. 

İkinci paraqraf “Yeni ictimai-siyasi şərait və Cəfər Cabbarlı-
nın qadın qəhrəmanları” adlanır.XIX əsrin ikinci yarısından başlaya-
raq dramaturgiyada aramsız olaraq işlənən qadın mövzusu XX əsrdə 
qadın emansipasiyası problemi kimi özünü qəti şəkildə təsdiqlədi. O, 
özünün ən yaxşı bədii həllini C.Cabbarlıdramaturgiyasında tapdı və  
yeni üslubi formada təzahür etdi. Cəfər Cabbarlı Azərbaycan ədəbiy-
yatının elə imzalarındandır ki, onun yaradıcılığında XX əsr dünya ədə-

 
15 Əlioğlu, M. Hüseyn Cavidin romantizmi / M.Əlioğlu. – Bakı: Azərbaycan 

Dövlət nəşriyyatı, – 1975. – s.35 

biyyatında gedən çarpaşıq proseslərin ləpirləri görünür. Onun yaradıcı-
lığında maarifçi realizmdən tutmuş XX əsr realizminin ən müxtəlif 
üslub və metod incəliklərinə, romantizmə qədər görmək mümkündür. 
Qadın mövzu-problemi yaradıcılıq metodlarının rakurslarında müxtəlif 
çalar və istiqamət aldığı kimi, onun personajları da fərqli bədii don 
alırlar.  

C.Cabbarlı qəhrəmanlarının dramaturgiyada təkamülü “Vəfalı 
Səriyyə yaxud göz yaşları içərisində gülüş” dramından başlayır. Qadın 
onun pyeslərində ilk addımını epizodik qəhrəman kimi yox, baş qəhrə-
man kimi atır, sonrakı addımlarında isə bu statusu qəti şəkildə qazanır. 

"Vəfalı Səriyyə və yaxud göz yaşı içərisində gülüş" dramında 
qadın özünün malik olduğu bütün dramatik potensialını ortaya qoya 
bilmir. Amma belə bir potensiala malik olamsının işartılarını verir. 

Qadın bu əsərdə yenəhüquqsuzluq mövzu-problemi müstəvisin-
də dramatik xəttə çıxıb. Lakin Səriyyə özünəqədərki obrazlara yeni bir 
şey əlavə edə bilmir. 

Səriyyə obrazı dövrün həqiqətlərini göstərsə də, bu dramatik bir 
vüsət əldə etmir. 

C.Cabbarlı "Solğun çiçəklər" pyesində  kapitalizmin çirkinliklə-
rini, pulun insan mənəviyyatında yaratdığı deqradasiyanın fonunda 
məhv olan qadın taleyini yaratmışdır. Əsərdə bu taleni ümumiləşdirən 
obraz Saradır. Sara müəyyən mənada Səriyyəni xatırlatsa da, o, daha 
çox taleyinin quludur. 

Qadın obrazları C.Cabbarlı dramaturgiyasında yüksək təkamül 
mərtəbəsinə  onun iyirminci illərdən sonra yazdığı dramlarında çatdı. 
"Aydın"  faciəsinin qəhrəmanı Gültəkin qadın obrazını dramatik qəh-
rəman səviyyəsinə yüksəltdi. Gültəkinə qədər dramaturgiyamızda 
güclü, müsbət idealın ifadəçisi, məzmunda çox görünən, sərlövhədə 
önə çıxan qadın tipləri, yaxud Mirzə Cəlil yaradıcılığında dramaturji 
konfliktin bədii həllini öz üzərinə götürən Gülbahar obrazı  var. Amma 
onların heç biri Gültəkin qədər dramatik xarakterə malik deyil. 

Qadın emansipasiyası məsələsi dramaturqun "Sevil" dramının 
ana xəttinə  çevrilir. Bu pyesin qəhrəmanı qadın azadlığı məsələsinin 
bədii həllini tam bir şəkildə verən ilk dramaturji qadın obrazıdır. Çar-
şab şüurlarda artıq qadın hüquqsuzluğu probleminin rəmzinə çevril-

mişdi və ona görə C.Cabbarlının bu inqilabçı qadın obrazının - Sevilin 
azadlığa gedən yolda ilk addımı çarşabı atmaqdan başlayırdı.  

"Sevil" dramını Azərbaycan qadınlarının azadlıq yolunun tarix-
çəsi də adlandırmaq olar. Bu pyesdə Gülüş, Sevil, Dilbər obrazları üç 
müxtəlif qadın tipini təmsil edir. İdeya-mövzunun əsas mərkəzi xətti 
isə Sevil obrazında cəmləşir. Sevil xəyanətə uğramış, hüquqları tap-
danmış qadınların ümumiləşdirilmiş obrazıdır. Sevil ilk vaxtlarda  sə-
ləfləri kimi nicatı acizanə ağlamaqda  tapırdı. Ümumilikdə, dramaturq 
Sevilin simasında avam, cahil, müti bir qadının keçdiyi iztirablı həyatı 
və bundan doğan mənəvi təkamül prosesini təsvir etmişdir.  

"Almaz" pyesi  yeniliklə  köhnəliyin, adət-ənənənin mübarizəsi 
kimi dövrünün aktual probleminə həsr olunmuşdur. Almaz ucqar bir 
kənddə yeniliyi təmsil edir və  köhnəliyin qalıqları ilə mübarizə aparır. 
Almaz dramaturgiyada qadın obrazının təkamülünün birinci mərhələ-
sində olduğu kimi öz hüquqsuzluğunu təsvir edən, sonrakı mərhələdə 
olduğu kimi, öz hüquqları uğrunda mübarizəyə qalxan qadın deyil, 
əqidə vuruşuna qalxan bir əsgərdir. 

Milli dramaturgiyamızda qadın obrazının təkamülü prosesində 
Almaz bədii təfəkkürün reallıqdan təxəyyülə yan aldığı, daha doğrusu, 
qərarlaşdığı məqamdır. Bu obrazda artıq dramaturgiya özünün bədii 
maneralarını dəyişir, gerçəkliyə qarşı mübarizədə onun özünün detal-
larından daha çox, bədii təxəyyülün uydurmalara qədər gedib çıxan 
fantaziyasından istifadə edir. 

Ümumiyyətlə isə, C.Cabbarlı dramaturgiyasında qadın obrazı 
sosial mühitin eybəcərliklərini, qadın faciəsini əks etdirməklə yanaşı, 
onun həyatındakı, şüurundakı təkamülün bədii təcəssümü idi16. Dra-
maturgiyada qadın obrazının təkamülü onun yaradıcılığında  ilk dəfə 
sürətli bir sıçrayış, inqilabi bir vüsətlə irəlilədi. 

Beləliklə, H.Cavid və C.Cabbarlı kimi dövrün dramaturji üslu-
bunu müəyyən edən sənətkarların yaradıcılığında qadın artıq özünü 
bədii qəhrəman kimi təsdiqlədi, yüksək dramatik potensiala malik ol-
duğunu ortaya qoydu. Buna qədərki dramaturgiyamızda ümumən epi-

 
16 Bax: Əzimova, A. Cəfər Cabbarlı dramaturgiyasında Azərbaycan qadınının 

bədii obrazı // − Dil vəədəbiyyat, Beynəlxalq elmi-nəzəri jurnal,  − 2022. № 3(12), 
−s. 239-242. 

zodik obraz məqamında görünən qadın bu bədii məkanda qəti olaraq 
baş qəhrəman statusuna yiyələndi. 

Dissertasiyanın“Nəticə”hissəsində"Azərbaycan dramaturgiya-
sında qadın obrazlarının təkamülü (XIX əsrin əllinci illərindən XX əs-
rin otuzuncu illərinə qədər" mövzusu üzrə apardığımız tədqiqatıınso-
nunda gəldiyimizelmi qənaətlər öz əksini tapmışdır: 
1. XIX əsrin ortalarında dramaturgiyanın yaranması milli ədə-

biyyatımızda qadın obrazında yeni bir mərhələnin – sürətli 
təkamülün əsasını qoydu. Ədəbiyyata yeni qadın tipi gəldi. 
İlk dəfə M.F.Axundzadə yaradıcılığında görünən bu tip qadı-
nın yalnız sevgili, məşuqə rolunda, yaxud ağlayıb-sıtqayan 
bir insan obrazında bədiiləşməsi erasının sona yetdiyini elan 
etdi. Qadın obrazının yalnız intim hisslərin rakursundan de-
yil, sosial-ictimai problemlərin fonunda yaradılması ənənəsi 
qoyuldu. Bu cür başlanğıc sonrakı illərin dramlarında onun 
təkamülü üçün əlverişli zəmin yaratdı. Belə ki, Axundzadə 
yaradıcılığında güclü sosial fərdə, dramatik qəhrəmana çevri-
lə bilməyən qadın  sonrakı onilliklərdə bunu bacardı. 

2. M.F.Axundzadənin pyeslərinin məzmununda qadın əkscinsin 
kölgəsində görünən fərd deyil, onun öz maraq-mövqeyi və 
fikri var. Bədii strukturda isə o,  konfliktə, süjetin inkişafına 
təkan verən mexanizmin elementləri rolunu oynayır. 

3. Vəzirovun qadın personajları Axundzadə ənənələriəsasında  
yaranan obrazlardır. Onlar oxucunu dövrün təfərrüatlarına 
aparır, onu bütün yönləri ilə müşahidə imkanı yaradır. Ümu-
miyyətlə, Nəcəf bəyin dramaturgiyasında qadına münasibət-
də köhnə, mürtəce düşüncəni yeniləmək mövzu-problemati-
kanın əsas ideya və məfkurə istiqaməti idi. 

4. "Müsibəti-Fəxrəddin" faciəsinin obrazı Səadət xanım drama-
turgiyaya öz düşüncəsi ilə mühitinin fövqünə yüksələn sağ-
lam fikirli qadın tipi gətirdi. XIX əsrin sonlarına doğru qadın 
məzmunca güclənsə də, hələ də dramatik planda zəif fiqur 
idi. 

5. Qadın obrazı dramaturgiyada XIX əsrdən XX əsrə keçiddə 
Mirzə Cəlil yaradıcılığında bir təkamül yolu keçdi. Onun 
pyeslərində qadın obrazı özünəqədərki dramaturgiya ilə fərq-

li funksionallığa malikdir. "Ölülər"in dramaturji strukturunda 
bədii xəttin qurulmasında olduqca passiv mövqeyə, epizodik 
rola malik qadın obrazı   mövzu-məzmunda aktiv plandadır. 
Dramaturgiyamızda heç bir əsər "Ölülər"ə qədər bu dərəcədə 
qadın mövzu-problemindən sosial mühitin mənzərəsinə açıl-
mır. İstər M.Axundzadənin komediyalarında, istərsə də Vəzi-
rovun pyeslərində qadın personajlar süjetin bədii inkişafında 
daha aktiv mövqedə, dramaturji strukturda daha ön planda-
dırlar. İstər Şəhrəbanu xanım, istərsə də Səadət xanım 
"Ölülər"in hər hansı qadın personajından daha yaddaqalan-
dırlar. Amma bu obrazlar əsərdə dövrün qadının problemini 
diqqət mərkəzinə gətirmirlər. "Ölülər" pyesində isə Nazlı və 
hətta əsərin hərəkətsiz qadın personajları bu problemin bədii 
ifadəçisi kimi mətnə daxil olmuşlar. 

6. İlk dəfə olaraq C.Məmmədquluzadə dramaturgiyasında qadın 
obrazı Gülbaharın timsalında bütün təşəbbüsü öz üzərinə 
alan, digər personajları (əkscinsi) istər fikri, istərsə də fiziki 
mənada öz ətrafında toplayan qəhrəmana çevrilir. "Anamın 
kitabında" qadın mövzu deyil, mövzu-problemdə iştirakçı, 
qurucu tərəfdir. Bu dramda qadın obrazı bədii personaj kimi 
güclənir, hətta dramatik xəttin inkişafında həlledici bədii fi-
qura çevrilir. 

7. Maarifçi realistlərinəsərlərində qadın obrazı ənənəvi şəkildə 
cəhalət,  hüquqsuzluq müstəvisində dramatik konfliktə daxil 
olur. Onlar  dramatik xətdə  passiv mövqe tutub, sadəcə, öz 
prototipini mətnə daşıyan bədii fiqurlardır. Bu personajlar 
qadın obrazları qalereyasını statik olaraq zənginləşdirsə də, 
öz sələflərinin qoyduğu irsə çox az şey əlavə edə bilmişlər. 
XIX əsrin sonuundan XX əsrin ilk illərinə qədərki yolda qa-
dın obrazlarının təkamülü düzxətli bərabərsürətli bir hərəkətə 
malikdir. Onda hərəkət dəyişimləri sistemli gedən və əsaslı 
nəticə doğuran  hadisə deyil, sadəcə ayrı-ayrı nüans və zəif 
cəhdlərdir. 

8. XX əsrin iyirminci illərindən başlayaraq  qadın tamamilə 
fərqli bir ictimai-tarixi şəraitə düşür. İctimai gerçəklik ilə bə-
dii yaradıcılıq arasında mövcud olan əlaqə və tənasüb dram 

janrının da qadın mövzusuna müraciətlərini intensivləşdirdi-
yi kimi, qadının dramatik xətdə hərəkətini də fəallaşdırır. 

9. XX əsrin iyirmi-otuzuncu illərindəH.Cavidin və C.Cabbarlı-
nın yaradıcılığı dövrün dramaturji üslubunu müəyyənləşdir-
mək baxımından diqqəti çəkir. 

10. H.Cavidə qədər dramaturgiyasının romantik yaradıcılıq 
müstəvisinin  koordinatları qadına yeni parametrlər verdi və 
onun yeni tipini doğurdu. Bu tip realist dramaturgiyada daim 
dövriyyədə olan və çox zaman bir-birinin təkrarına çevrilən, 
öz sələflərindən yalnız adına görə fərqlənən obrazlara qarşı 
durdu. Əslində, H.Cavidin qadın obrazları öz prototipini rea-
list obrazlardan daha az ifadə etmədi. 

11. H.Cavid dramaturgiyası qadın obrazının təkamülündə yeni 
və sürətli irəliləyişlər dövrüdür. Burada qadın hüquqsuzluq, 
cəhalət mövzu-probleminin kontekstindən ümumbəşəri 
mövzular  müstəvisinə keçir. Müəyyən bir sosial zümrənin 
ümumiləşdirilmiş tipi mövqeyindən bədii xarakter mərtəbəsi-
nə yüksəlir. H.Cavid əsərlərində qadın dramatik gərginlik fa-
zasına daxil olur, ziddiyyətli stuasiyaların qəhrəmanına çev-
rilir və ilk dəfə dramatik qəhrəman statusunu layiqincə haqq 
edir. 

12. "Ana" pyesindəqadın özünün sadə bədii həll formasından 
mürəkkəb bir həll formasına keçdi. İlk dəfə qadın dramın baş 
qəhrəmanına çevrildi, digər personajlar onun ətrafına toplan-
dı, ideya onun şəxsində, hərəkətində müəyyən olundu. Həm 
də bu əsərdə qadında güclü insan şəxsiyyəti öz təcəssümünü 
tapdı, obrazı isə bədii xaraktersəviyyəsinə yüksəldi. Buna 
qədər qadın dramaturgiyada  bu dərəcədə dramatik bir gər-
ginliyin, ziddiyyətli hisslərin qəhrəmanı olmamışdı. Səlma 
ana surəti ilə bu janrda tamamilə yeni bir qadın obrazı doğul-
muşdur. Buna qədər dramaturgiyamızda qadın hüquqsuzluq, 
cəhalət, dini mövhumat mövzu-probleminin kontekstində 
görünürdüsə, bu pyesdə o, dəyişdi, analıq məhəbbəti ilə in-
sanlıq ləyaqətinin doğurduğu ziddiyyətli situasiyanın qəhrə-
manına çevrildi. Səlma dramaturgiyamızda qadın obrazını 

lokal çərçivədən çıxardı, ümumbəşəri idealın üfüqlərinə gə-
tirdi. 

13. XX əsrin iyirminci illərinə doğru darmaturgiyada C.Cabbar-
lının "Aydın" pyesində Gültəkin  və H.Cavidin "Afət"  faciə-
sində Afət surətlərində qadın obrazının təkamülünün pik 
nöqtəsi yaşanır. Belə ki, bu obrazlarda qadın özünün drama-
tik potensialını ortaya qoyur, dramatik qəhrəman mərtəbəsi-
nə yüksəlir. Hər iki obraz dramatik qəhrəman kimi çıxılmaz-
lıq situasiyasını yaşayan, ziddiyyətlər içərisində çırpınan, qa-
dın obrazlarıdır. Onlar həqiqi bir dramatik qəhrəman kimi 
müxtəlif rakurslardan fərqli münasibət sərgiləyir, ilk dəfə 
dramaturgiyaya qadının günahı – xəyanəti mövzusunu gəti-
rir, onu müsəlman cəmiyyətinin birmənalı qiymətindən 
müzakirə müstəvisinə çıxarır, oxucunun qarşısında "suçlu 
kimdir?" sualını qoyur. 

14. XIX əsrin ikinci yarısından başlayaraq dramaturgiyada aram-
sız olaraq işlənən qadın mövzusu XX əsrdə qadın emansipa-
siyası problemi kimi özünü qəti şəkildə təsdiqlədi. O, özünün 
ən yaxşı bədii həllini C.Cabbarlının"Sevil" dramında  tapdı. 
Bu pyesin qəhrəmanı qadın azadlığı məsələsinin bədii həllini 
tam bir şəkildə verən ilk dramaturji obrazdır. 

15. Cəfər Cababrlı yaradıcılığı boyu ideal qadın axtarışında idi 
və onun axtarışları "Sevil" və "Almaz" pyeslərində  yekun-
laşdı. Ümumiyyətlə isə Cəfər Cabbarlı dramaturgiyasında 
qadın obrazı sosial mühitin eybəcərliklərini, qadın faciəsini 
əks etdirməklə yanaşı, onun həyatındakı, şüurundakı tə-
kamülün bədii təcəssümü idi. Dramaturgiyada qadın obrazı-
nın təkamülü onun yaradıcılığında  ilk dəfə sürətli bir sıçra-
yış, inqilabi bir vüsətlə irəlilədi. 

16. Almazda sanki Azərbaycan qadınının bədii obrazı öz keçmi-
şindən ayrılır, ona qəti şəkildə "yox" deyir. Milli dramaturgi-
yamızda qadın obrazının təkamül prosesində Almaz bədii tə-
fəkkürün reallıqdan təxəyyülə yan aldığı, məqamdır. Bu ob-
razda artıq dramaturgiya özünün bədii maneralarını dəyişir, 
gerçəkliyə qarşı mübarizədə onun özünün detallarından daha 
çox, bədii təxəyyülün fantaziyasından istifadə edir. 

17. H.Cavid və C.Cabbarlı kimi dövrün dramaturji üslubunu 
müəyyən edən sənətkarların yaradıcılığında qadın artıq 
özünü bədii qəhrəman kimi təsdiqlədi, özünün yüksək dra-
matik potensiala malik olduğunu ortaya qoydu. Buna qədərki 
dramaturgiyamızda ümumən epizodik obraz  qismində 
görünən qadın bu bədii məkanda qəti olaraq baş qəhrəman 
statusuna yiyələndi. 

